
Aalisarnermut, Piniarnermut Nunalerinermullu Naalakkersuisoq
Medlem af Naalakkersuisoq for Fiskeri, Fangst & Landbrug
Minister of Fisheries, Hunting & Agriculture

Inatsisartunut ilaasortaq Kristian Jeremiassen, Siumut
MAANI

Tuttut pillugit Naalakkersuisunut apeqqut nr. 149-mut akissuteqgaat

Inatsisartut suleriaasianni § 36, imm. 1 naapertorlugu Kullorsuup avannaani tuttut
pillugit apeqquteqaateqarputit. Apeqqut Naalakkersuisoqarfinnit akinegartussan-
ngortinnegarsimavoq.

Apeqqut:
Kullorsuup avannaaniittoq nuna “Tuttulissuaq” qaqugu tuttunik pisassiiffiusalis-
sava?

Naalakkersuisut pilersaaruteqarpat tuttunik kisitsinissamut aningaasaliissuteqas-
sallutik?

Kisitsisoqassappat qaququ kisitsisoqarnissaa Naalakkersuisut pilersaarutigivaat?

Akissut:

Aallaggaasiullugu taaneqassaaq, "Tuttulissuarmi” imaluunniit gimusseriarsuarmi
allani  ukiuni qulikkaani tuttunik takusoqartarsimanani, ukiuni qganinnerni
"Tuttulissuarmi” tuttut siumornegaqqgissimammata sumiiffimmi innuttaasunit. Tuttut
avannaatungaani Qaanaamiit kujavartuusimasinnaapput imaluunniit kujammut
peqassutsininnngaaneersuusimasinnaallutik.  Aallagqaataaniilli  tuttut taakkua
kisinnegarnissaat sumiiffimmi innuttaasunit soqutigineqarsimavoq, tamatuma
kingorna piniagaalernissaasa akuerineqgarnissaat siunertaralugu.

1)-mut

Uumassusilinnut tunngassuteqartunik siunnersuisitsereernerup kingorna Naalak-
kersuisut tuttut pisassiinikkut piniagaanissaannut pisassiissutit aalajangersin-
naavaat. Pisassiissutinik aalajangersaasoqassappat "Tuttulissuarmi” tuttut kisinne-
garnissaat pisariagarpoq. Tamannalu tunngavigalugu Pinngortitaleriffiup pegas-
sutsimut biologiskimik siunnersuisinnaalissaaq, pisassiissutinik aalajangersaaso-
garnissaa siunertaralugu.

Ad 2)-mut

Naalakkersuisut maannakkut ataani 3-mut akissut naapertorlugu "Tuttulissuarmi”
tuttunik kisitsinissamut aningaasaliisoqarnissaanik pilersaaruteqanngillat. Tamanna
Kullorsuup avannaani tuttut ikittuinnaanerannut naleqqgersuunneqassaaq, paasis-
sutissaatigineqartut tunngavigalugit. Tuttunik kisitsineq akisuujuvoq, Kkisitsineq
snescooterit imaluunniit qulimiguulik atorlugu pisarmat. Kisitsinerit nalinginnaa-

sumik periuseq taamungaannaq toqgartuilluni kisitsineq (stikprgve) atorlugu
ingerlanneqartarpoq, tassa uumassusillit ataasiakkaat tamaasa kisinneqarneq
ajorput. Kisitsereernerup kingorna peqassutsip annertussusigisinnaasaa naatsor-
sornissaanut Kkisitsisit pissarsiarinegartut naatsorsuinermut atorsinnaajumallugit,
naatsorsuutigineqartarpoq uumasut naammattunik amerlassuseqarnissaat, tassa
uumasut tusintilikkuutaat arlallit. Maannamut sumiiffimmi nakkutillisut Tuttulis-
suarmi tuttunik ikittuinnarnik takusaqarsimapput imaluunniit takussutissagartippaat.

Paasissutissat taakkua tunngavigalugit piviusumik kisitsinissamut tunngavissagan-
ngilag. Isumalluutinik suli atuinarnerussaaq, pegassutsimi uumasut ikittuinnaat
tamakkiisumik kisissagaanni. Pinngortitaleriffik akissuteqarnermini pegassutsit
ikittuinnarnik uumasogarfiusut aningaasaliinerni salliutinnagit nalunaarpoq, kisianni
peqassutsit anginerit salliutinneqartut.

Kisitsinissamut aningaasaliinissamut aaqqiissutaasinnaasoq tikkuarneqarpoq,
suliassaq Qaasuitsup kommunianit suliassatut tigunegarpat tassungalu aningaa-
saliissutegarluni. Taamanikkut Uummannaq kommuniusoq siusinnerusukkut
Nuussuup qgeqgertaasartaani tuttunik kisitsineq aningaasaliissuteqarfiginikuuvaa.

Ad 3)-mut

Ullumikkut “Tuttulissuarmi” tuttogarfeqarpoq. Pinngortitaleriffik tusarniaavigine-
garluni akissutegarpoq taanna tuttogarfiusoq ungasittoq, kisianni nunataa
anginngitsoq. Pinngortitaleriffiup siunnersuutigaa “Tuttulissuarmi” minnerpaamik
kisitsinermik taaneqartartoq tuttoqassutsip kisinneqarneranut
ingerlanneqarsinnaasoq. Minnerpaamik kisitsinermik ingerlatsisinnaaneq
siusinnerpaamik  2010-mi  upernaakkut pisinnaavoq, Kalaallit Nunaanni
Aalisarsinnaanermut Akuersissutinik Nakkutillisoqarfik/Piniarnermut nakkutilliisut
suleqatigineqarsinnaappata, piniarnermut nakkutillisut kisitsinermi  periutsinut
ilinniartinneqaggaassapput. Kisianni suminngaaniit aningaasaliiffiginegarnissaa suli
aaqqinneqarsimanngilaq.

Taamatut minnerpaamik kisitsisinnaanermut Upernavimmi piniarnermut nakku-
tillisoq periarfissaqarpoq, Kangerlussuarmi umimmaqassutsip minnerpaamik
kisitsineq periuseq atorlugu Kkisitsiffiginegarnissaanut januar-februar 2010-mi
pisussamut ilinniartinneqarnissaq siunertaralugu, peqataanissaanut. Umimmannik
aamma tuttunik minnerpaamik kisitsinermi tunngaviit aamma periutsit assigiipput.
Tamatuma kingorna "Tuttulissuarmi” tuttunik minnerpaamik kisitsisoqarsinnaaneq
taamatullu Sigguup nunaani umimmannut 2010 martsimi ingerlanneqarsin-
naassaaq. Kisianni oqaatigineqareersutut Kisitsinissamut aningaasaliinissaq suli
aaqgiivigineganngilag, Sigguup nunaani taamatullu "Tuttulissuarmi”

Inussiarnersumik Inuulluagqusillunga

Ane Hansen
Aalisarnermut, Piniarnermut Nunalerinermullu Naalakkersuisoq

